
Teitl: Adroddiad ynghylch y gofyniad i fabwysiadu Cynllun
Gostyngiadau Treth y Cyngor erbyn 31 lonawr 2022.

Diben yr adroddiad: Egluro Cynllun Gostyngiadau Treth y Cyngor
Llywodraeth Cymru ac ystyried mabwysiadu ‘Cynllun
Lleol’ i’'r Cyngor ei weinyddu o fis Ebrill 2022 ymlaen.

Er: Penderfyniad

Diogelu’r Cyhoedd

Cyflwyniad

Ar 21 lonawr 2021 mabwysiadodd y Cyngor Gynllun Gostyngiadau Treth y Cyngor
ar gyfer 2020/21 yn unol & Rheoliadau Cynlluniau Gostyngiadau’r Dreth Gyngor a
Gofynion Rhagnodedig (Cymru) 2013. Mae Rheoliad 17 yn datgan bod yn rhaid i
bob awdurdod lleol ym mhob blwyddyn ariannol ystyried a ydynt am adolygu neu
newid eu cynllun presennol, ac os adolygir y cynllun, mae gofyn i'r awdurdod lleol
‘vymgynghori ag unrhyw bersonau eraill yr ystyria’n debygol bod ganddynt
ddiddordeb yng ngweithrediad ei gynllun’. Mae Rheoliad 18 yn datgan bod yn rhaid
i unrhyw adolygiadau neu gynlluniau newydd fod yn unol & Rheoliadau’r Gofynion
Rhagnodedig (a fabwysiedir gan y cyngor llawn) ddim hwyrach na 31 lonawr ac yn
barod ar gyfer y flwyddyn ariannol nesaf sy’n dechrau ar 1 Ebrill. Oni fydd y Cyngor
yn mabwysiadu cynllun lleol erbyn 31 lonawr 2022 bydd gofyn iddo weithredu’r
cynllun drwy Reoliadau’r Cynllun Diofyn 2013.

Mae Rheoliad 5, Rheoliadau Cynlluniau Gostyngiadau’r Dreth Gyngor (Gofynion
Rhagnodedig a’r Cynllun Diofyn) (Cymru) (Diwygio) 2015 yn dileu’r gofyniad i
gyhoeddi cynllun lleol drafft ac ymgynghori & phobl a chanddynt ddiddordeb pan fo
awdurdod lleol yn diwygio cynllun o ganlyniad i ddiwygiadau a wnaed i'r Rheoliadau
Gofynion Rhagnodedig. Gan nad oes cynnig wedi’i wneud i newid y cynllun lleol
presennol ar gyfer 2022/23, ar wahan i gymhwyso Rheoliadau Diwygio 2021
Llywodraeth Cymru i Reoliadau 2013, nid oes gofyniad ar y Cyngor i ymgynghori
ynghylch cynllun arfaethedig 2021/22.

Dyma’r ddolen i Reoliadau Diwygio 2022:

https://www.leqgislation.gov.uk/cy/wsi/2022/51/contents/made/welsh



https://www.legislation.gov.uk/cy/wsi/2022/51/contents/made/welsh

Cynllun Gostyngiadau 2022/23

Ers dileu budd-dal Treth y Cyngor ym mis Ebrill 2013, trosglwyddwyd y cyfrifoldeb
dros drefnu cymorth Treth y Cyngor i'r rheini sydd ar incwm isel o’r Adran Gwaith a
Phensiynau i awdurdodau lleol yn Lloegr ac i’r Llywodraethau yn yr Alban a Chymru.
Mae Rheoliadau Llywodraeth Cymru yn darparu 100% o gost atebolrwydd Treth y
Cyngor drwy’r Rheoliadau Rhagnodedig a’r Cynllun Diofyn.

Ariennir y rhan fwyaf o gost taliadau Gostyngiadau Treth y Cyngor gan Lywodraeth
Cymru, ond mae gofyniad ar gynghorau i ariannu cost y taliadau sy’n fwy na
chyfraniad Llywodraeth Cymru. Fel arfer, mae’r cyfraniad i Gyngor Sir Ceredigion
gan Lywodraeth Cymru (sy’'n rhan o’r Grant Cynnal Refeniw) yn £4.733m, mae’r
Cyngor wedi ariannu £1.399m yn ychwanegol ar gyfer 21/22 o’r gyllideb graidd gyda
£0.5m ychwanegol yn y gyllideb a fyddai’'n cael ei ariannu o gronfa wrth gefn a
glustnodwyd oni bai y derbyniwyd cyllid grant penodol ychwanegol gan Lywodraeth
Cymru. Felly cyfanswm y gyllideb ar gyfer y 2021/22 yw £6.632m. Y gwariant yn
erbyn y gyllideb hyd at ddiwedd mis Tachwedd 2021 yw £6.241m. Mae'r gwariant
wedi gostwng yn ystod y misoedd diwethaf ond mae’n anodd rhagweld sefyllfa
diwedd y flwyddyn — ond mae’n debygol y bydd y gwariant terfynol o fewn y gyllideb.

Y gwahaniaeth rhwng y Cynllun Rhagnodedig a’r Cynllun Diofyn yw bod y
Cynghorau’'n gallu ystyried a chymhwyso tri maes disgresiwn drwy Reoliadau’r
Cynllun Rhagnodedig. Mae elfennau dewisol Rheoliadau’r Cynllun Rhagnodedig fel
a ganlyn:

1 Cynyddu’r swm a ddiystyrir o ran pensiynau anabledd rhyfel, pensiynau
rhyfel gwragedd gweddw a phensiynau rhyfel gwyr gweddw ar gyfer
pensiynwyr ac ymgeiswyr sydd o oedran gweithio.

Ar hyn o bryd, o dan y rheoliadau diystyrir £10 gyntaf y Pensiwn Anabledd
Rhyfel, Pensiwn Rhyfel Gwragedd Gweddw a Phensiwn Rhyfel Gwyr
Gweddw wythnosol. Fodd bynnag, mae disgresiwn gan gynghorau i ddiystyru
hyd at 100% o’r union swm uwchben y £10 gyntaf. Ers 1 Ebrill 1996, pan
oedd Budd-dal Treth y Cyngor yn dal mewn bodolaeth, penderfynodd y
Cyngor, fel y gwnaeth y rhan fwyaf o Gynghorau Cymru, y byddai’'n diystyru
100% o’r pensiynau rhyfel uwchben y £10 statudol. Y llynedd, penderfynodd
y Cyngor y byddai'n diystyru'r pensiynau i gyd uwchben y £10 gyntaf at
ddibenion cyfrifo. Yn 2021/22 amcangyfrifir y bydd diystyru pensiynau rhyfel
yn costio oddeutu £17k i'r Cyngor.

2 Cynyddu cyfnod y taliad estynedig safonol o bedair wythnos a roddir i
bobl ar 6l iddynt ddychwelyd i’r gwaith, pan font wedi bod yn cael budd-
dal perthnasol cymwys am o leiaf 26 o wythnosau.

Nid oes cyfyngiad ar y cyfnod uchaf y gall cynghorau ystyried ymestyn cyfnod
y taliad, ond byddai goblygiadau ariannol i'r Cyngor pe bai'r Cyngor yn mynd
y tu hwnt i'r pedair wythnos safonol. Y llynedd, penderfynodd y Cyngor beidio
ag ymestyn cyfnod y taliad y tu hwnt i'r 4 wythnos statudol.



3  Cynyddu’r amser o ran 6l-ddyddio hawliadau y tu hwnt i’r tri mis
safonol. Nid oes cyfyngiad o ran faint y gellir eu hymestyn.

Mae Rheoliadau 2013 yn caniatau 6l-ddyddio hawliadau am gyfnod o hyd at
dri mis. Mae disgresiwn gan gynghorau i gynyddu cyfnod yr 6l-ddyddio hyd
at gyfnod o fwy na thri mis heb derfyn. Pe bai'r Cyngor yn ymestyn cyfnod yr
6l-ddyddio byddai goblygiadau ariannol i’r Cyngor. Y llynedd, penderfynodd
y Cyngor beidio ag ymestyn y cyfnod 6l-ddyddio y tu hwnt i’r tri mis statudol.

Mae’r Rheoliadau Diwygio yn cyflwyno newidiadau gorfodol i’r cynlluniau ac nid
ydynt yn effeithio ar y tair elfen ddewisol yn y Cynllun Rhagnodedig y gall y Cyngor
benderfynu yn eu cylch.

A oes Asesiad Effaith Nid yw’r adroddiad hwn yn
Integredig wedi’i gwblhau? cyfeirio at newid mewn

Os na, nodwch pam polisi neu wasanaeth.
Llesiant
, Crynodeb:
ge?eddliethau r Hirdymor: Amherthnasol
ytodot. Integreiddio: Ambherthnasol
Cydweithio: Amherthnasol
Cynnwys: Ambherthnasol
Atal: Ambherthnasol
Argymbhellion: Argymbhellir y dylai’r Cyngor:
1. nodi gwneud Rheoliadau Cynlluniau

Gostyngiadau’r Dreth Gyngor (Gofynion
Rhagnodedig a’r Cynllun Diofyn) (Cymru)
(Diwygio) 2022;

2. mabwysiadu darpariaethau Rheoliadau’r Gofynion
Rhagnodedig (2013) fel Cynllun Gostyngiadau
Treth y Cyngor yn 2022/23, yn amodol ar y
disgresiwn lleol y mae’r Cyngor yn gallu ei arfer, fel
y nodir isod:

(i) parhau &@’r gostyngiad o 100% uwchben y £10
statudol sy’'n cael ei diystyru o safbwynt
Pensiynau Anabledd Rhyfel, Pensiwn Rhyfel
Gwragedd Gweddw a Phensiwn Rhyfel Gwyr
Gweddw, ar gyfer pensiynwyr a phobl oedran
gweithio sy’n hawlio;

(i) nad yw’r cyfnodau talu estynedig ar gyfer
pensiynwyr a phobl o oedran gweithio sy’n
hawlio yn cael eu hymestyn y tu hwnt i’r pedair
wythnos safonol a nodir ar hyn o bryd yn vy
Cynllun Rhagnodedig;



(i) nad yw’r cyfnod 6l-ddyddio ar gyfer
pensiynwyr a phobl o oedran gweithio sy’n
hawlio yn cael ei ymestyn y tu hwnt i'r tri mis
safonol a nodir yn y Cynllun Rhagnodedig.

Rheswm dros y Er mwyn cydymffurfio & gofyniad Llywodraeth Cymru

penderfyniad:

Trosolwg a Chraffu:

Fframwaith Polisi:

Blaenoriaethau
Corfforaethol:

Goblygiadau
Ariannol:

Pwerau Statudol:

Papurau Cefndir:
Atodiadau:

Swyddog  Arweiniol
Corfforaethol:

Swyddog Adrodd:

Dyddiad:

i fabwysiadu Cynllun Gostyngiadau Treth y Cyngor
(Rhagnodedig) lleol cyn 31 lonawr 2022 ar gyfer
blwyddyn ariannol 2022/23.

Ambherthnasol oherwydd bod hwn yn gynllun rhagnodedig
statudol sy’n gofyn am gymeradwyaeth lawn y Cyngor.

Galluogi Cydnerthedd Unigolion a Theuluoedd.

Rhan o broses pennu’r gyllideb.

Rheoliadau Cynlluniau Gostyngiadau’r Dreth Gyngor a
Gofynion Rhagnodedig (Cymru) 2013 a Rheoliadau
Cynlluniau Gostyngiadau'r Dreth Gyngor (Gofynion
Rhagnodedig a’r Cynllun Diofyn) (Cymru) (Diwygio) 2022.
Dim.

Dim.

Stephen Johnson.

Ann Ireland, Rheolwr Corfforaethol — Refeniw ac

Asesiadau Ariannol

